Чыганак:     http://www.openclass.ru/node/198129
Тема:       Нәби Дәүли «Яшәү белән үлем арасында»        

                   Класстан тыш уку
Максат:  1. Бирелгән тема  буенча әдәби дөрес сөйләргә өйрәтү. Белемнәрне                                               системалаштыру, гомумиләштерү.

2. Укучыларның фикерләү сәләтен үстерү,әсәрдә әһәмиятле  билгеләрне аера белү          күнекмәләрен үстерү.
 3. Гуманизм, кешелеклелек, игелеклелек тәрбияләү. Халкыбыз батырларына хөрмәт һәм горурлык хисләре тәрбияләү.

Җиһаз: Н.Дәүлинең портреты, китаплары, «Батырлар  китабы», «Хәтер китабы»
 Дәрес барышы:

Оештыру өлеше:
        – Исәнмесез, укучылар. Хәерле көн.

Актуальләштерү:

«Священная война» җырын тыңлау.

Укытучы: «Сугыш». Бу сүзнең яңгырашында ук күңелгә ниндидер шом өсти торган авазлар бар. «Нәрсә соң ул сугыш?» дигән сорауга сез берничә сүз белән генә нәрсә дип җавап бирер идегез ?
– Егерменче гасырның иң куркыныч сугышы ул – 1941-1945 елгы Бөек Ватан сугышы. Ил өстенә кайгы килгәч, татар язучыларының күпчелеге, сугышның беренче атналарында ук өстенә солдат шинеле киде, кулына  корал алып, фашизмга каршы көрәшкә күтәрелде. 54 язучының 27се сугышның беренче елында ук фронтка китә. Алар үзләренең Ватан алдындагы бурычларын намус белән үтиләр.

Язмыш кайберәүләр өчен аеруча аяусыз булды. Муса Җәлил, Абдулла Алиш, Рәхим Саттар, Хәйретдин Мөҗәй, Нәби Дәүлиләр фашистлар тоткынлыгына эләктеләр. Ләкин аларның рухлары сынмады. Төрмәләрдә һәм концлагерьларда да алар көрәшне дәвам иттерергә көч таптылар, үлемсез әсәрләр яздылар.

Без әдәбият дәресендә шундый әсәрләрнең берсе Нәби Дәүлинең «Яшәү белән үлем арасында» повестен укыдык. Бу автобиографик повесть, чөнки автор башыннан  кичергәннәре турында яза.

Төп өлеш:

– Бүген дәрестә бирелгән план буенча эшләрбез.

План (тактада язылган)

1. Язучының тормышы һәм иҗаты.

2. Язучы бу әсәрен нинди максат белән яза?
3. Әсәр «Мин хәбәрсез югалган идем» дип башланып китә. Ни өчен? 

     4.Төп героебыз кайсы концлагерьларда газап чигә?
5. Коточкыч төрмә шартлары

6. Әсәрдә милләтләр дуслыгының чагылышы

7. Әсәр ни өчен шулай атала?
Дәфтәрләрдә эш.

– Герой өчен нәрсә ул яшәү, нәрсә ул үлем?
ЯШӘҮ                                                ҮЛЕМ

1.                                                          1.

2.                                                          2.

3.                                                          3.

– Әсәрдә автор бик еш «хурлык» сүзен куллана. Ни өчен ул әсирлекне хурлык дип атый?
(әсәрдән шул өлешләрне табып укыгыз).

Ныгыту:

Дәрес башында әйтеп киткәнемчә, бик күп шагыйрьләр, язучылар Бөек Ватан сугышында катнашалар. Без әдәбият дәресләрендә аларның иҗаты белән танышып барабыз. Аларда бер уртак тема –  сугыш темасы бар. Н. Дәүлинең  «Яшәү белән үлем арасында»  әсәрендә башка әдипләрнең иҗаты белән нинди охшаш юллар бар соң?  Әйдәгез, шуларны карап китик.
1. Гадел Кутуй «Сагыну»              

Нәби Дәүли 192 бит    

(Туган илне сагыну, аны якын күрү)

     2.  Муса Җәлил «Кошчык»

Нәби Дәүли 180 бит, 192 бит

(иреккә, азатлыкка омтылу)

   3.Абдулла Алиш «Ничек килер үлем?»

Нәби Дәүли  86 бит
(үлемнең куркынычлыгы, яшәргә тырышу)
   4. Әмирхан Еники «Кем җырлады?»

Нәби Дәүли 19 бит, 212-213 битләр
 Йомгаклау:

–  Автор бу әсәр аша киләчәк буын  кешеләренә нәрсә әйтергә теләгән?

Авторның васыятен уку.

(«День Победы»  җыры яңгырый)

–  Быел бөек Җиңүгә ничә ел?

–  65 ел тыныч тормышта яшәвебез белән без кемнәргә бурычлы?

– Илдә тынычлык булсын өчен без нишләргә тиеш?
(Шәһәребездә бәйрәмне каршылап нинди чаралар үтүе турында хәбәр итү, һәр укучының гаиләсендә бу бәйрәмнең ничек  үтүе турында кызыксыну)

Билгеләр кую, дәресне йомгаклау.

                                                                                                  Султанова Равиля Мирзануровна,

                                                                                                                       Яр Чаллы шәһәре, МАОУ “СОШ № 55”, 
                                                                                                               татар теле  һәм әдәбияты укытучысы .                                                                                                                                                              

